
L’emprima ediziun è per las ureglias
Ina stad sin l’Alp Stavonas sin sis disc cumpacts

■ (anr/vi) I n’è nagin cudesch sco tal,
mabain sis disc cumpacts che la
Chasa editura rumantscha porscha
sco emprima producziun. «Sez Ner»
datti uss sco cudesch auditiv ru-
mantsch. Ier han ins preschentà el
sin il Pass dal Cunclas. Las medias èn
vegnidas envidadas si d’alp. Betg sin
l’Alp Stavonas – lezza fiss mettain sta-
da memia lunsch davent dals biros dals
schurnalists – mabain sin il Pass dal
Cunclas sur Tumain. Là han ins gì la
dretga atmosfera per preschentar l’edi-
ziun da «Sez Ner» sco cudesch auditiv
rumantsch. L’autur Arno Camenisch
prelegia sez sia ovra sin ils sis disc cum-
pacts e raquinta co ch’il purtger, il pa-
ster, il zezen ed il signun vivan sin l’Alp
Stavonas al pe dal Sezner.

Nov e tuttina cumprovà
«Il shooting star ad alp», uschia num-
na la Chasa editura rumantscha l’autur
sursilvan. La noziun en lingua englaisa
para l’emprim mument in pau remar-
tgabla, ma en ses coc tutga ella insaco
la noda. Dapi ch’il cudesch biling «Sez
Ner» è cumparì il matg 2009 po Came-
nisch recaltgar in tschupè d’arbajas
suenter l’auter. Il cudesch è vegnì trans-
latà en franzos, talian e rumen e par-
zialmain anc en tschintg autras lin-
guas. L’emna passada è vegnì commu-
nitgà che Arno Camenisch retschaivia
il «Berner Literaturpreis 2010». Ed uss
cumpara Sez Ner anc sco cudesch au-
ditiv en rumantsch e tudestg sin fiera.

Cun eleger «Sez Ner» sco emprima
publicaziun ha la Chasa editura ru-
mantscha tschernì ina ovra gia cum-
provada. En il medem mument èsi gar-
tegià da porscher cun in cudesch audi-
tiv rumantsch ina raritad sin la fiera ru-
mantscha.

Disà da preleger
Auturs na sajan betg adina buns pre-
lecturs – auter Camenisch. Perquai ha
la chasa editura era laschà leger l’autur

sez sia ovra, stat scrit en la communi-
caziun da la chasa editura. «Legì im-
pressiunant e ritmicamain captivant
persvada Camenisch tant per ru-
mantsch sco era per tudestg.»

L’autur sursilvan ha blera experien-
tscha da leger e recitar, pertge el stat

savens cun la gruppa «Bern ist überall»
sin tribuna. Davart il leger, scriver e
preleger di Camenisch: «Il leger è per
mai in equiliber. Il scriver è ina lavur
fitg solitaria. Il preleger è l’aspect so-
cial dal scriver.»

La musicra Corin Curschellas enra-

mescha ils raquints d’alp cun sia sgara
da bucca e sia vusch.

I suonda lirica ed in roman istoric
«In cudesch auditiv è er in cudesch»,
commentescha Anita Decurtins, mana-
dra da la Chasa editura rumantscha, sia
emprima ediziun. «Litteratura na sto
betg exnum vegnir consumada entras
bustabs. Il pled discurrì vala era, ed en
il cas da Camenisch schizunt dapli.»
Ses talent excepziunal saja ina gronda
fortuna per la chasa editura.

Las proximas ediziuns vegnan den-
tant ad esser cudeschs cun bustabs sin
palpiri. Il program d’ediziun prevedia
da dar or anc quest onn intgins titels.
Planisà saja in cudesch da lirica ed in
roman istoric. En la communicaziun
da pressa hai era num ch’i dettia forsa
anc «ina u tschella surpraisa». En ils
proxims onns duain sper ediziuns no-
vas era classichers exausts vegnir rece-
pids en il sortiment.

Davart il program d’ediziun decida
il cussegl editorial cun Roman Caviezel,
Renata Coray, Esther Krättli, Clà Ri-
atsch ed Anita Simeon.

Arno Camenisch a chaschun da la preschentaziun sin il Pass dal Cunclas. MAD

Rundas d’honur cun indigens
Concurrenza da siglir cun cavals a Glion

■ (anr/sr) Da Tschuncheismas ha
l’otgavla concurrenza da siglir cun ca-
vals organisada dall’Uniun da caval-
car Trun e contuorn giu liug a Glion. Fa-
bien Walder da Flond ei il sulet indigen
che ha saviu cavalcar ordavon en ina run-
da d’honur. El ha gudignau la concur-
renza 4 ed ei daventaus secund ella con-
currenza pil premi dil marcau da Glion.
Plazs d’honur (4.) ha ei dau per Denise
Cavegn da Maiavilla/Vella. Ella parta
quei bi hobi cun siu um Franco Cavegn
ch’ei pli enconuschents per sias cuorsas
da skis, mo era el ei separticipaus ellas
concurrenzas libras. Era las amazonas
sursilvanas han menau bein lur cavals
tras ils percuors e contonschiu buns plazs
da podest e d’honur. Ella concurrenza 6
ei Flurina Caveng da Glion daventada
secunda avon Natalie Bearth da Sumvitg.

Rangaziun
Concurrenza da siglir cun cavagl
Sonda:
Concurrenza 1, concurrenza libra;
1. Nicole Jacob, Diepoldsau cun Cilot, 0 puncts
45,59 secundas; Plinavon:.4. Gina Camichel,
Zuoz cun Genius von Wichenstein.
Concurrenza 2, concurrenza libra
1. Jennifer Fäh, Arnegg cun Top Vivaldi, 0/0/31,57.
Plinavon: 3. Franco Cavegn, Maiavila cun Candor
III, 0/0/33,76; 5. Catrina Arpagaus, Zignau cun
Bianca XVI, 0/0/40,18; 6. Marita Venzin, Sursais-
sa cun Canyon, 0/0/40,45.
Concurrenza 3, R1/L1
1. Cornel Enderli, Freidorf cun Ribero II, 0/0/32,14;
2. Fabien Walder, Flond cun For Fly, 0/0/33,21. 3.
Peter Bleiker, Gais cun Rilos, 0/0/34,42. Plinavon:
6. Denise Cavegn, Maiavila cun Baju, 0/0/38,44.
Concurrenza 4, R1/L1

1. Fabien Walder ,Flond cun For Fly, 0/56,25; 2. An-
dreas Zindel Maiavila cun Veneziano, 0/66,23. 3;
Alexa Truffer, Maiavila cun Lee Roy VI, 0/66,41.
Concurrenza 5, R2L/2
Thomas Bon, Mastrils cun Raphaela V, 0/63,71. Pli-
navon: 4. Flurina Caveng, Glion cun Aventura,
0/67,65; 9. Natalie Bearth, Sumvitg cun Finnisk
Speck, 4/71,04; 11. Fabien Walder, Flond cun Aro-
nid, 4/78,51.
Concurrenza 6, R2/L2
1. Kerstin Thurnherr, Oberriet cun Toronto VIII,
0/0/36,62. 2. Flurina Caveng Glion cun Aventura B,
0/0/37,62; 3. Natalie Bearth, Sumvitg cun Finnisk
Speck, 0/0/39,60.
Concurrenza libra Jump Trophy
1. Marion Enderli, Freidorf cun Renardes, 37
puncts; Plinavon: 6. Franco Cavegn, Maiavila cun

Candor III, 22 puncts; 9. Flurina Bundi, Zignau cun
Amadeus, 19 puncts; 11. Bettina Bundi, Zignau
cun Kleo, 19 puncts; 12. Catrina Arpagaus, Zignau
cun Bianca XVI, 19 puncts.

Concurrenzas gliendisdis:
Concurrenza 7, R1,L1
1. Cornel Enderli, Freidorf cun Ribero II, 0/56,05. Pli-
navon: 5. Denise Cavegn, Maiavila cun Baju,
0/64,33; 9. Fabien Walder, Flond cun For Fly, 4/56,50.
Concurrenza 8, R1/L1
1. Karin Schlegel, Mels cun Galoupin des Tours,
0/0/31,55; Plinavon: 5. Denise Cavegn, Maiavila
cun Baju, 0/0/33,99.
Concurrenza 9, R2/L2
1. Raffaela Nischelwitzer, Weinfelden cun India
de l’Ile, 0/0/33,30. 2. Andreas Zindel, Maiavila cun

Safari Luna, 0/0/34,39; 3. Raffaela Nischelwitzer,
Weinfelden cun Calvia II, 0/0/36,65.
Concurrenza 10, R2/L2
1. Manuela Rimml, Tuggen cun Jovial de Rosire,
47 puncts/44,77; Plinavon: 7. Natalie Bearth,
Sumvitg cun Finnisk Speck, 43/55,91; 9. Fabien
Walder, Flond cun Aronid, 42.5/67,02
Repower Jump Trophy R1/L1 concours
1. Cornel Enderli, Freidorf cun Ribero II, 64
puncts; 2. Fabien Walder, Flond cun For Fly, 61; 3.
Nicole Huber, Mörschwil cun Candela V, 59; 4.
Denise Cavegn, Maiavila cun Baju, 58
Repower Jump Trophy R2/L2 concours
Raffaela Nischelwitzer, Weinfelden cun Calvia II,
68 puncts; Plinavon:. 6. Flurina Caveng, Glion cun
Aventura B, 48; 8. Natalie Bearth, Sumvitg cun
Finnisk Speck, 46.

L’amazona Flurina
Caveng da Glion ei
daventada secunda
ella concurrenza 6.

■ BALLAPEI

Diras nuschs
(anr/gv) Sonda e dumengia giogan las
treis equipas sursilvanas Schluein
Glion, Trun/Rabius e Danis-Tavanasa
encunter equipas dalla Vallada dil Rein
songagliesa ni dil Principadi dil Liech-
tenstein ch’ein plazzadas alla testa dal-
la tabella.

Schluein Glion retscheiva la du-
mengia il tierz dalla tabella Grabs. Ils
Songaglies han treis puncts dapli ch’ils
Sursilvans. Ella runda da primavera ha
Grabs gudignau encunter ils dus em-
prems dalla tabella, la dumengia varga-
da encunter il leader Ruggell. Mo
Grabs ha persuenter era spiars encun-
ter equipas meins fermas e quei po dar
curascha alla equipa da Leander Casa-
nova.

Diras nuschs spetgan sin Trun/Ra-
bius e Danis-Tavanasa. L’equipa da
Corsin Cavegn gioga a casa encunter
Trübbach. Ils Songaglies han spiars
negins giugs dil campiunadi actual e
meinan la tabella quater puncts avon
Sevelen. Duas gadas ha Trübbach giu-
gau remis ed in da quels igl atun a ca-
sa encunter Trun/Rabius. Danis-Tava-
nasa ei dumengia hosp tiel secund Se-
velen.

3. ligia, gruppa 1
Cuera 97 a – Flums sonda, 17.00
Valposchiavo – Bogn Ragaz sonda, 17.00
Tusaun/Cazas – Triesenberg sonda, 17.00
Ruggell – Sargans sonda, 17.00
Mels – Balzers dumengia, 16.00
Schluein Glion – Grabs dumengia, 16.00

4. ligia, gruppa 1
Panaduz – Luso Cuera sonda, 16.00
Gelb-Schwarz – Surses dumengia, 10.30
Domat a – Valposchiavo dumengia, 16.00
Lusitanos – Vaz-sut dumengia, 17.00
Schlarigna – Tavau mardis, 18.45

4. ligia, gruppa 2
Domat b – Schaan venderdis, 20.45
Lumnezia – Landquart sonda, 16.30
Orion Cuera – Schluein Glion dumengia, 10.30
Trun/Rabius – Trübbach dumengia, 15.00
Sevelen – Danis-Tavanasa dumengia, 17.00

5. ligia, gruppa 1
Schluein Glion – Rueun sonda, 17.00
Sedrun/Mustér – Union Trin sonda, 18.00
Trun/Rabius – Lumnezia dumengia, 13.00
Val – Laax dumengia, 15.00

Juniors A1, gruppa 1
Cuera 97 – Surselva a dumengia, 15.30

Juniors A2, gruppa 1
Surselva b – Tusaun/Cazas venderdis, 19.45
Cuera 97 – Sevelen dumengia, 15.30
Panaduz – Sargans dumengia, 16.00
Vaz-sut – Schaan dumengia, 16.00
Grabs – Tusaun/Cazas dumengia, 17.00

Juniors B1, gruppa 1
Tusaun/Cazas – Schlarigna sonda, 15.00
Surselva – Trübbach sonda, 16.00

Juniors B2, gruppa 1
Panaduz – Triesen sonda, 14.00
Vaz-sut – Sevelen sonda, 14.00
Team Cadi – Cuera 97 sonda, 16.00
Surses – Domat sonda, 16.00

Juniors C2, gruppa 1
Panaduz – Vaduz sonda, 12.00
Tusaun/Cazas – Vaz-sut sonda, 13.00
Surselva b – Schlarigna sonda, 16.00

Juniors D9, gruppa 1
Uznach – Surselva sonda, 12.30
Landquart – Haag sonda, 14.30
Rapperswil-Jona – Grischun sonda, 15.00

Seniors regiunal, gruppa 1
Danis-Tavanasa – Walenstadt venderdis, 20.00

Damas 3. ligia, gruppa 1
Sedrun/Mustér – Cuera 97 dumengia
Linth 04 – Laax dumengia, 13.00
Tusaun/Cazas – Walenstadt dumengia, 16.00

Dus cumplets
cudeschs

sin portatuns
Da preschent datti mo dus cu-
deschs auditivs rumantschs sin
fiera, vul dir dus portatuns cun la
registraziun d’in cudesch cum-
plet. L’emprim cudesch auditiv
ha l’autur jauer Plinio Meyer re-
gistrà cun sia ovra da tempra
umoristica «Dschon Uein». Il se-
gund cudesch auditiv vegn uss en
las librarias cun «Sez Ner» sco
emprima producziun da la Cha-
sa editura rumantscha.

